
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য २ ० ¢
বর্তমান কালে যতদূর বোঝ যায়, জম্বুদ্বীপের মধ্যভাগ ও আরবের মরুভূমি অস্করদের প্রধান আড্ডা। ঐ স্থান হ’তে একত্র হয়ে পশুপাল মৃগয়াজীবী অস্থরকুল সভ্য দেবতাদের তাড়া দিয়ে দুনিয়াময় ছড়িয়ে দিয়েছে।
ইউরোপখণ্ডের আদিমনিবাসী এক জাত অবশ্য ছিল। তারা পর্বতগহবরে বাস করত; যারা ওর মধ্যে একটু বুদ্ধিমান, তারা অল্প গভীর তলাওয়ের জলে খোটা পুতে মাচান বেঁধে, সেই মাচানের ওপর ঘর-দোর নির্মাণ ক’রে বাস করত। চকমকি পাথরের তীর, বশীর ফলা, চকমকির ছুরি ও পরশু দিয়ে সমস্ত কাজ চালাতো ।
দুই জাতির সংঘাত
ক্রমে জম্বুদ্বীপের নরস্রোত ইউরোপের উপর পড়তে লাগলো। কোথাও কোথাও অপেক্ষাকৃত সভ্য জাতের অভু্যদয় হ’ল ; রুশদেশান্তর্গত কোন জাতির ভাষা ভারতের দক্ষিণী ভাষার অন্নুরূপ,
কিন্তু এ সকল জাতৃ বর্বর, অতি বর্বর অবস্থায় রইল। আশিয়া মাইনর হতে একদল স্বসভ্য মানুষ সন্নিকট দ্বীপপুঞ্জে উদয় হ’ল, ইউরোপের সন্নিকট স্থান অধিকার করলে, নিজেদের বুদ্ধি আর প্রাচীন মিসরের সাহায্যে এক অপূর্ব সভ্যতা স্বষ্টি করলে ; তাদের আমরা বলি যবন, ইউরোপীরা বলে গ্রীক।
পরে ইতালিতে রোমক ( Romans ) নামক অন্য এক বর্বর জাতি ইট্রাস্কনি (Etruscans) নামক এক সভ্য জাতিকে পরাভূত ক’রে, তাদের বুদ্ধিবিদ্যা সংগ্রহ করে নিজেরা সভ্য হ’ল। ক্রমে রোমকেরা চারিদিক অধিকার করলে ; ইউরোপখণ্ডের দক্ষিণ পশ্চিম ভাগের যাবতীয় অসভ্য মানুষ তাদের প্রজা হ’ল। কেবল উত্তরভাগে বনজঙ্গলে বর্বর-জাতিরা স্বাধীন রইল । কালবশে রোম ঐশ্বর্যবিলাসপরতায় দুর্বল হতে লাগল ; সেই সময় আবার, জম্বুদ্বীপ অস্বরবাহিনী ইউরোপের উপর নিক্ষেপ করলে। অস্থর-তাড়নায় উত্তর ইউরোপী বর্বর রোমসাম্রাজ্যের উপর পড়ল! রোম উৎসন্ন হয়ে গেল। জম্বুদ্বীপের তাড়ায় ইউরোপের বর্বর আর ইউরোপের ধ্বংসাবশিষ্ট রোমকগ্ৰীক মিলে এক অভিনব জাতির স্মৃষ্টি হ’ল ; এ সময় য়াহুদীজাতি রোমের দ্বারা বিজিত ও বিতাড়িত হয়ে ইউরোপময় ছড়িয়ে পড়ল, সঙ্গে সঙ্গে তাদের নূতনু ধর্ম ক্রিশানীও ছড়িয়ে পড়ল। এই সকল বিভিন্ন জাত, মত, পথ নানাপ্রকারের

